
FUNDACION - FUNDAZIOA

Es compartir

2025ean Arabako Lurralde Historikoan jarduerak eta
proiektuak egiteko Vital Fundazioaren Ilaguntza-
deialdia

Arabako gizartearentzako laguntza-deialdi hau argitaratu du Vital Fundazioak,
arabar guztien bizi-kalitatea hobetzera bideratutako proiektuei babesa eta bultzada
emateko.

Vital Fundazioak, bere helburu eta balioekin bat etorriz, era aktiboan laguntzen du
Garapen Jasangarrirako Helburuetan, eta bere gizarte-ekintza ikuspegi solidario eta
gaur egungotik garatzen du, Arabako Lurralde Historikoko biztanleen aurrerapen
sozial, ekonomiko eta kulturala bultzatuz.

Arabako entitateek eta erakundeek, gehienez ere, proiektu bana aurkeztu dezakete
2025ean deialdi honetara.

DEIALDIAREN FASEAK

1. fasea: Eskabideak aurkeztea

2025ean, aurreko urteko deialdiari jarraipena emanez, Vital Fundazioak laguntza-
deialdiirekia egin du, urtean zehar proiektuak jaso ahal izateko.

Aurkeztuko diren proiektuak gehienez ere hamabi hilabeteko epean amaitu beharko
dira, eta, gutxienez, hasi baino bi hilabete lehenago aurkeztu beharko dira. Inola ere
ez dira abian jarriko dagokion ebazpenik gabe.

Ebazpena baiezkoa bada, gehienez ere, 15 eguneko epeaizango da, jakinarazpen hori
egiten denetik, eskatutako dokumentazioa aurkezteko. Epe horretan aurkezten ez
bada, eskaera ezetsi egingo da.

Deialdi honetan parte hartu nahi duten erakundeek Fundazioaren webgunean
eskuragarridagoeninprimakia bete beharko dute: https://www.fundacionvital.eus.
Inprimaki horrekin batera, zenbait dokumentazio aurkeztu beharko dute,
horretarako gaitutako eremuetan erantsi beharrekoak.

Nahitaezkotzat jotako baldintzaren bat betetzen ez bada, aurkeztutako eskaera ez
da onartuko.

Eskaerak aurkezteko epea otsailaren 3an hasiko da, 08:00etan, eta azaroaren 28an,
12:00etan, amaituko da.

2. fasea: Ebazpena




Aurkeztutako proiektuak banaka ebaluatu eta aztertuko ditu Vital Fundazioko talde
teknikoak, eta Patronatuak hartuko du erabakia. Ebazpen hori zuzenean
jakinaraziko zaio erakunde bakoitzari mezu elektroniko baten bidez, eta Vital
Fundazioak gehienez ere bi hilabeteko epean erantzuteko eskubidea izango du,
betiere ebaluazioaren inguruabarrek ahalbidetzen badute.

3. fasea: Lankidetza-hitzarmena

Vital Fundazioak lankidetza-hitzarmen bat sinatuko du laguntza-eskaera onartu
dion erakunde bakoitzarekin, eta laguntzaren zenbatekoa epe bitan ordainduko du:
% 75 aipatutako hitzarmen hori sinatzean eta gainerako % 25a dagokion memoria
aurkeztu ondoren.

Dokumentua bidali eta hilabeteko epean hitzarmena sinatzen ez bada, onuradunari
egotz dakiokeen arrazoiren batengatik, laguntza jasotzeari uko egin diola ulertuko
da.

Hitzarmena Vital Fundazioaren eta laguntzaren erakunde onuradunaren arteko
harremana arautzeko esparruaizango da, eta erakunde onuradunak bertan agertzen
diren puntuak bete beharko ditu.

Vital Fundazioak beretzat gordetzen du ordaindutako zenbatekoak erreklamatzeko
eskubidea, hitzarmena betetzen ez bada edo burututako proiektua ez badator
aurkeztutako dokumentazioarekin bat.

DEIALDIAREN OINARRIAK

1. Xedea: 2025erako deialdi honek ALHn lan egiten duten erakunde eta entitateen
proiektu eta jarduerei laguntzak ematea du xede. Erakunde eta entitate horiek
aldaketa eraldatzaileak ekarri behar dituzte Vital Fundazioaren jarduera eremuetan.
Honako hauek dira Fundazioaren jarduera-eremu nagusiak:

- Gizarte arloa: Pertsona guztien gizarteratzea eta berdintasuna lortzeko
proiektuak eta jarduerak. Pertsona kalteberenei edo mendekotasunaren
eta desgaitasunaren eremuetan premia gehien dutenei nahiz haien
zaintzaile eta familiei laguntzen eta aukerak eskaintzen dizkieten
proiektuak etajarduerak.

- Hezkuntza, Enplegua: Haur, gazte eta helduen prestakuntza integrala

osatuko duten gaitasunak, jarrerak eta balioak garatzeko jarduerak eta
hezkuntza-programak.
Bazterkeria- edo kalteberatasun-arriskuan dauden pertsonak lan-
merkatuan sartzeko ekintzak; eta lanbide-trebakuntzaren, lan-praktiken,
prestakuntza-beken eta/edo ekintzailetzarekin lotutako proiektuak
sustatzen dituzten ekimenak.

- lkerketa eta berrikuntza
Ikerketa zientifiko eta teknikoko, garapeneko eta berrikuntzako
programak, hezkuntzaren, kulturaren eta gizartearen sektoreetan.




- Kultura, Ondarea eta Ingurumena: Ondare historiko kulturala eta
ingurumenekoa sustatzeko eta mantentzeko jarduerak eta programak.
Kultura, oro har, sustatzera, aisialdira, parte-hartzera eta balio
komunitarioetara bideratutako proiektu eta jarduera soziokulturalak;
sortzaile berriei laguntzea baita berrikuntzari eta arteari ere.

2. Erakunde eta entitate eskatzaileek nahitaez bete beharreko baldintzak:

- Eskabidea bete behar da eta eskatutako dokumentazio guztia erantsi.

- Legez eratuta eta dagokien erregistroan inskribatuta egotea, gutxienez
urtebeteko antzinatasunarekin.

- Interes sozialeko helbururen bat duen proiektu bat aurkeztea, Arabako
Lurralde Historikoan egingo dena.

- Zerga eta lan betebeharretan egunean izatea, eta urteko kontuak eta
jardueren urteko memoria aurkeztea.

- Aurkeztutako proiektua kudeatzeko egitura eta gaitasun nahikoa izatea,
eta haren garapenarekin zerikusia duten legezko betebeharrak betetzea.

*Baldintza horiek betetzen ez dituzten eskabideak ez dira onartuko.
3. Aurkeztu behar den dokumentazioa:
A/ Nahitaezkoa.

- Estatutueguneratuak (elkarte eta fundazioetarako).

- Dagokion erregistroan inskribatutaizatearen egiaztagiria.

- Ordezkaria: ahalordeak/NAN.

- Aurkeztutako proiektuaren deskribapen xehatua, aurrekontu eta guzti,
gastu eta sarrera guztiak barne. Behin-behineko aurrekontuak onartuko
dira, etajarduera hasi aurretik berretsi beharko dira.

- Eragin sozialaren fitxa, aurreikusitako proiektuaren helburuak kontuan
hartuta, aurreikusitako onuradunen kopurua nahiz emaitzak neurtzeko
erabiliko diren neurgailuak zehaztuta.

- Erakundearen urteko kontuak (balantzea eta galera-irabazien kontua).

- Azkenurtean egindako jardueren laburpena.

- Elkarte/erakunde fitxa (deialdiaren aurkezpenean erantsitako
dokumentua).

- Kutxabanken duten kontuaren titulartasuna.

- Gizarte Segurantzan eta Ogasunean ordainketak egunean izatearen
egiaztagiria.

B/ Aukerako dokumentazioa, Vital Fundazioak positiboki baloratuko duena.
- Erakundearen etika- edo jokabide-kodea.

- Boluntariotza-plana (elkarteak eta fundazioak).
- Jarduerareningurumen-neurriak, jarduerak hala eskatzen badu.

3. Proiektuak: Erakunde edo entitate bakoitzak proiektu bakarra aurkeztu dezake,
dagozkion definizioak eginda eta gastuen nahiz diru-sarreren aurrekontua atxikita.




Aurkeztutako proposamenean, honako hau baloratuko da era positiboan:

- Proiektuak Fundazioaren lehentasunezko jardun-arloetan kokatzea.

- Proiektuaren izaera berritzailea, irtenbide berriak eta eraldaketa soziala
sortuko dituena.

- Proiektuan hainbat erakundek/elkartek parte hartzea.

- Ohiko egitura-gastuak finantzatzea ez dakartenak.

- Beste erakunde batzuen laguntzak ere izatea.

- Aukera-berdintasuna, genero-berdintasuna, gizarteratzea eta euskararen
erabilera bultzatzea.

- Bideragarritasun soziala eta ekonomikoa izatea, efizientzia-irizpideak barne
hartuta, eta garatu beharreko jardueren iraunkortasuna bermatu ahal izatea.

- Arabako erakundeek garatutakoak izatea, ahal dela irabazi-asmorik gabekoek.

Jarraian, aurkeztutako proiektuak izan beharko dituen atalen deskribapen laburra
aurkeztuko da.
1. Proiektuaren helburuak etairismena
a. Proiektuaren deskribapena.
b. Proiektuaren helburuak.
2. Proiektuaren deskribapen zehatza
a. Egin beharreko ekintza zehatzak.
b. Erabili beharreko metodologia.

c. Lan-planaetaegutegia.
d. Materialak, giza baliabideak eta baliabide teknologikoak.

3. Esperodiren emaitzak
a. Kolektibo onuradunak.
b. Esperodiren emaitzen deskribapena.
c. Emaitzak neurtzeko erabiliko diren mekanismoak.
4. Aurrekontu xehatua
a. Diru-sarreren eta gastuen xehetasunak.
5. Aurreikusitako komunikazio-jarduerak
a. Inpaktuaetagauzatuko diren komunikazio-elementuak.

4. Vital Fundazioaren ekarpen ekonomikoa:

Oro har finantzatu beharreko zenbatekoak, bai Vital Fundazioak ematen dituen
laguntzetatik, bai proiektuak jasotzen dituen beste laguntza osagarri batzuetatik
datorren dirua batuta, ez du gaindituko proiektuaren behin betiko aurrekontuaren
zenbateko osoa.

Beste erakunde batzuek emandako baliabideak eta baterako finantzaketa
eskabidean adierazi beharko dira nahitaez. Gutxi gorabeherako aurrekontua
onartuko da, baldin eta jarduerari ekin baino lehen behin betiko aurrekontua
aurkezten bada.




